
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

DARI ROTI BAKAR HUTTON LANE KE MEE SOTONG
LEGEND

Nur Igtiyani llham, Norlee Husnafeza Ahmad

Awal Ogos 2025, kami terbang ke Pulau Pinang untuk menghadiri
persidangan. Tapi seperti biasa, bila jejak kaki di bumi Penang, perkara pertama
dalam fikiran kami adalah food hunting! Jejak sahaja di lapangan terbang
Penang, terus pesan Grab ke Hutton Lane. Ramai orang sudah beratur
walaupun hujan turun renyai pada pagi itu. Semestinya suasana memang
meriah, penuh dengan orang tempatan dan pelancong asing yang sama-sama
cari sarapan. Kami pesan roti bakar arang yang terkenal sejak 1957. Roti garing
panas, disapu kaya pekat dan mentega cair, digandingkan pula dengan telur
separuh masak dan secawan kopi memang kombinasi yang sangat sempurna.
Walaupun hujan turun, kami tetap makan dengan penuh selera. Rasanya
seolah-olah membawa balik nostalgia zaman dulu, sebab itulah Hutton Lane jadi

lokasi wajib singgah setiap kali ke Penang.

Malamnya, kami teruskan misi food hunting. Kali ini pilihan kami adalah mee
sotong dan pasembur sotong yang cukup ikonik di Padang Brown. Mee
sotongnya penuh rasa pedas manis, kuah pekat ditambah dengan sotong
sambal. Pasembur pula meriah dengan cucur, kentang, timun dan tauhu,

dilimpahi kuah kacang pekat beserta sotong sambal, sememangnya sekali suap

memang tak cukup!

Untuk ke lokasi persidangan, kami menaiki feri ke Seberang Perai. Angin laut
sejuk menyapa, pemandangan George Town terpampang indah sambil kami
menikmati cempedak dan pisang goreng didalam feri menjadikan pengalaman ini
benar-benar menarik. Pendek kata, jalan-jalan cari makan di Penang kali ini

memang puas hati..

Dari roti bakar klasik di Hutton Lane sampai mee sotong dan pasembur legend di

Padang Brown, semuanya meninggalkan rasa rindu untuk kembali lagi. Penang,

memang betul-betul syurga makanan.




